
NAMMINERSORLUTIK OQARTUSSAT  GRØNLANDS SELVSTYRE 

Aningaasanut  Naalakkersuisoq
Medlem Naalakkersuisut for Finanser 

Inatsisartunut ilaasortaq Finn Karlsen, Atassut
Inatsisartutnut ilaasortaq Siverth K. Heilmann, Atassut 
Knud Kristiansen, Atassut

Qatserisartut biiliisa toqqaannartumik qatserutaanngitsut akileraarutaat pi-
issallugit Naalakkersuisut pilersaaruteqarpat?

Inatsisartut  suleriaasianni  §  36,  imm.  1  innersuussutigalugu  qatserisartut 
biiliisa  toqqaannartumik qatserutaanngitsut  akileraarutaat  piissallugit  Naa-
lakkersuisut pilersaaruteqarnersut 19. januar 2010-mi apeqquteqarpusi.

 Aallaqqaasiullugu apeqqummut akissuteqarnerup kingusinnera ajuusaaru-
tigaara.

Inatsisartut  aningaasarsianit  akileraarutit  pillugit  Inatsisartut  inatsisaata 
allanngortinneqarneranik  Inatsisartut  inaatsisaatigut  nr.  3,  30.  november 
2009-imeersutigut  aalajangerpaat  akeqanngitsumik  biileqartitaanerup  nali-
nga akileraarusersugassaq allanngortinneqassasoq. Allannguinermi akileraa-
rusersugassamut tunngaviusoq 50%-imik qaffanneqarpoq.

Akeqanngitsumik biileqartitaanermut,  tamatumani  aamma biilinut  qatseri-
sartunit,  politiinit  imaluunniit  peqqinnissaqarfimmi  sulisunit  atorneqartu-
nut,  akileraarusiisarnermut  tunngasumik  malittarisassat  maannamut  atuut-
tuusut  Inatsisartut  inatsisaatigut  allanngortinneqanngillat.  Tamatumanilu 
aamma sulisitsisut akeqanngitsumik biilinik sulisunut atugassiinernik nalu-
naaruteqarnissamut pisussaaffiat pineqarluni.

Akeqanngitsumik biileqartitaaneq aningaasarsianit akileraarutit pillugit Inat-
sisartut inatsisaanni § 19-imi malittarisassat malillugit akileraaruserneqartar-
poq. Imm. 8-mi aalajangersakkat naapertorlugit angerlarsimaffiup suliffiullu 
akornanni biilerneq, sulisup aggersarneqarsinnaalluni pigaartuunerup nalaa-
ni biili imminut tunngasumik allatigut atunngippagu, aammalu sulisitsisup 
sulisup aggersarneqarsinnaasutut  pigaartuutilluni  angerlarsimaffiup suliffi-
ullu akornanni biilimik atuinissaanik allaganngorlugu pisussaaffilersimappa-
gu, imminut tunngasumik atuinertut isigineqanngilaq.

Assersuutigalugu  kommunip  qatserisartuni  atorfeqartumut  aggersarneqar-
sinnaalluni pigaartuuneranut atatillugu sulisup ikuallattoqarneranut atatillu-
gu angerlarsimaffimminiit qatserisarfimmut ikuallaffiusumulluunniit atugas-
saanik biilimik atugassippagu, tamanna sulisumut akileraarusiissutigineqas-

sanngilaq,  kommunip  tamanna  allaganngorlugu  piumasaqaatigisimappagu 
sulisullu aggersarneqarnermi piumasaqaatit naammassisimappagit.

Malittarisassap nassataraa ilaatigut qatserisartuni, politiini aammalu peqqin-
nissaqarfimmi sulisut inuiaqatigiinni qitiusumik suliassat arlaannik suliaqar-
tilluni  biilimik  akeqanngitsumik  atugassinneqarnerminni  akileraaruserne-
qanngissinnaanerat.  

Biilit pineqartut imminut tunngasutigut assersuutigalugu meeqqat meeqqeri-
viliaanneqarnerannut aaneqartarnerinullu,  pisiniarfinni niuerniarnernut, ila-
quttanut pulaarnernut assigisaannulluunniit atorneqarpata, akileraannginnis-
samut tunngavigissaarutissaaq, taamaattoqartillugulu biilit  nammineq pigi-
satuulli atorneqarsinnaallutik sulisunut aningaasatigut iluaqusersuutaassallu-
tik.  

Biilit suliamut naleqqussagaasutut sanaat, assersuutigalugu politiit biilii su-
lisumut atukkiunneqarpata, akileraartarnermi naleqartitaanera ”nalinginnaa-
sumik”  nalingata  50  procentianut  apparneqassaaq.  Akileraarusiinermi  ap-
paaneq biilit suliamut naleqqussagaasutut sanaat biilinit inunnik angallassis-
sutitut sanaajusunit ilorrisimaarnannginnerunerannik patsiseqarpoq.  

Sulisoq biilimik suliamut naleqqussagaasumik angerlarsimaffiup suliffeqar-
fiullu  akornani  taamaallaat  atuinissamik  allaganngorlugu  pisussaaffilerne-
qarpat, akileraartarnermi ”nalinginnaasumik” nalingata 25 procentianut nali-
lerneqassaaq.  Pineqartumi  sulisup  angerlarsimaffiup  suliffiullu  akornani 
assersuutigalugu bussinut ilaanermut aningaasartuuteqartannginneranut ani-
ngaasatigut  ajunngitsorsiassartaa akileraaruserneqartarneranut  aallaaviusar-
poq.

Aggersarneqarsinnaalluni pigaartuunermut  atatillugu sulisup angerlarsimaf-
fiata suliffiatalu akornanni biilernissaanik sulisitsisup allakkatigut pisussaaf-
filiisimatillugu  akileraarusersuisoqannginnissaa  pillugu  inatsisissatut  siun-
nersuut  Naalakkersuisunit  tusarniaasutigalugu  nassiunneqarsimavoq.  Ta-
manna ima paasineqassaaq, sulisup aggersarneqarsinnaalluni pigaartuuner-
mi  nalaani  pisiniarfinni  niuerniassatilluni,  meerarisani  meeqqeriviliaanne-
rannut  aaneqartarneranullu,  ilaquttaminut  ikinngutiminullu  il.il.  pulaarner-
minut atatillugu biili atorsinnaasassagaa.

Sulisoq aggersarneqarsinnaalluni pigaartuunermini illoqarfimmi najukkami 
sumiiffinnut ”assigiinngiiartunut” siumut ilisimaneqariinngitsunut aggersar-
neqarsinnaajuassaaq,  taamatuttaaq  aggersarneqarsinnaalluni  pigaartuuner-
mut immikkut akissarsiassaqartinneqartuassalluni. Assersuutigalugu sulisoq 
aggersarneqarsinnaalluni  pigaartuunerup  nalaani  aggersarneqarnermigut 
toqqaannartumik  qatserisarfimmukarpat,  tamanna  sumiiffinnut  ”assigiin-
ngiiartunut” siumut ilisimaneqariinngitsunut biilimik ingerlaarnertut isigine-
qarsinnaanngilaq.

Akileraaruteqannginnissamut  piumasaqaataalluinnarpoq  aggersarneqarsin-
naalluni pigaartuunermut atatillugu sulisup biilernissaanik sulisitsisup allak-

katigut pisussaaffiliisimanissaa. Sulisup biili imminut tunngasumik atortar-
pagu, matumani aamma piffissani aggersarneqarsinnaalluni pigaartuunermut 
atatillugu sulisup angerlarsimaffiata siliffiatalu akornanni biilernissaanik su-
lisitsisup allakkatigut  pisussaaffilersimanngippagu,  biilerneq  tamanna ani-
ngaasarsianit akileraarutit pillugit Inatsisartut inatsisaanni § 19 naapertorlu-
gu akileraarusersorneqassaaq.

Inussiarnersumik inuulluaqqusillunga

Palle Christiansen


	Qatserisartut biiliisa toqqaannartumik qatserutaanngitsut akileraarutaat piissallugit Naalakkersuisut pilersaaruteqarpat?

